
Pihayda no faloco’

O nini a misoritan a codad--Pihayda no Faloco’ sanay haw i, o

misoritan no cecay malawinaay ko tireng. O pahapinang ningra to
manina’ay nira a midipot to wawa, papicodad tanga:sa i tala’ayaw a
mikadafo no fafahian a wawa nira. Mapahapingang nira ko olah ato
roray a midipot ato hinatala no faloco’ to sakaciepoc no ’orip no wawa.
Ano pakoyokoyoc ko ’orip no ina ato mama i, awaay ko ’idi, awaay ko
tolas no olah a pahafay ato paplcodad to wawa 1 safangcalay a
picodadan. Itiya to i plllyas no wawa nira a talapadaka a micodad, ato 1
tala’ayaw a miliyas to ina ato mama a mikadafo i, mahapinang ko
talolo:ngay a olah ato sida’it no ina. Mangiyangi’ ko faloco’ a mi’osi
miasip to nini a misoritan a codad.
Tada kahemekan ko fana’ nonini a misoritay tona codad, talolong ko
fana’ nira to sowal no Pangcah, masongila' ko pisorit to codad. O
matatodongay cingra a milayap tonini a sapakaolah a hofi no
citanengay a misorit. Olahen ita, asipen ita kona fangcalay misoritan a
codad--- Pihayda no faloco’.

